
“Potlaka, Thabo. Mme o lokisa dijo tsa
motsheare,” ho bitsa Tumi.

Metswalle ya hae ha e utlwisise hore na ke
hobaneng a kgetha dijo tsa motsheare ho ena le
papadi ya bona, empa Thabo o na le lekunutu.

Dijo tsa motsheare tsa Mme di kgethehile.

Ka Mantaha, Mme o pheha a bopa dijo tsa bona
jwalo ka ha eka ke dikokonyana tse nyeunyang

tse kgasang, seo se etsa hore Tumi a bokolle ke
ho tshoha.

“JO WEEE!”

Empa ke ditholwana le meroho tse monate, ebile
® ha di tshose ho hang.

Ka Labobedi, o ba etsetsa tau e rorang haholo hoo
ebileng e thothometsang ntlo.

“ROOOOAAARR!”

Empa e le fela phasta le kase tse hlabosang.

Ka Laboraro, Mme o pheha a bopa kgoho
e tsosang bohle baahisani ba seterata.

“KOKOLO KOLOOOO!™

Empa fela e le poleiti ya ditholwana tse nang
le lero.

Ka Labone, Mme o bopa dijo tsa teraka
e lerata haholo.

Thabo le Tumi ba ikwala ditsebe.

“VROOOOOM!™

Empa fela e le borotho ba samentjhisi ya jeme
® ya monokotshwai e tswekere.

Ka Labohlano, Mme o bopa dijo tsa seratswana
se setle se nang le dipalesa, dinonyana le tsona
dikokonyana.

“TSWII TSWII!™

Empa ke papa e hlabosang, dinawa le salate
e romotsehang.

“Mme, re ja eng bakeng sa dijo tsa motsheare?”
ho botsa Tumi.

“Ehlile Mme,” ho bolela Thabo. “O re phehela
eng kajeno?”

Thabo le Tumi ba hloleha le ho itshwara
metsotswana.

Mala a bona a korotla. Qetellong, Mme ®
o se a lokile.

“Ke eng hoo Mme?” ho botsa Thabo a itatswa
melomo.

Ke Thabo, Tumi le Mme!

“Mmm, thatohatsi ya rona, ke setjhu le raese
tsa hao tse tummeng.”

“Re a leboha, Mmel!”

Ebe Mme o tla etsa eng ka Sontaha?

